
PENGARANG, MEJA BERITA          UNTUK SIARAN SEGERA 

 

KENYATAAN MEDIA 

PENDENGARAN AWAM EAIC BERHUBUNG SIASATAN  
KEMATIAN BALAMURUGAN A/L M SUPPIAH SEMASA DALAM 

TAHANAN POLIS 
 

20 April 2017 - Suruhanjaya Integriti Agensi Penguatkuasaan (EAIC) akan 

mengadakan prosiding pendengaran awam siasatan kematian tahanan bernama  

Balamurugan a/l M Suppiah semasa dalam tahanan lokap polis (ruang khas 

tahanan) Ibu Pejabat Polis Daerah (IPD)  Klang Utara, Selangor pada 7 Februari 

2017 bagi tujuan menentukan sama ada terdapat salah laku oleh mana-mana 

anggota atau pegawai polis berkaitan dengan kematian tahanan tersebut. 

Butiran lanjut mengenai Pendengaran Awam ini adalah seperti berikut:  

TARIKH : 15 HINGGA 19 MEI 2017, 05 HINGGA 09 JUN 2017 
  10 HINGGA 14 JULAI 2017 DAN 24 HINGGA 28 JULAI 2017  
 

TEMPAT : BILIK PENDENGARAN EAIC, ARAS 11 
  BANGUNAN MENARA USAHAWAN, PRESINT 2, PUTRAJAYA 

 
MASA  : 9.00 PAGI HINGGA 4.30 PETANG 
 
Sesi pendengaran awam adalah terbuka kepada orang awam dan pihak media. 
 

Seramai 55 orang saksi dijangka akan dipanggil bagi memberi keterangan di 

sepanjang pendengaran awam tersebut mengikut tarikh-tarikh yang ditetapkan oleh 

Pasukan Petugas Suruhanjaya. 

Pendengaran awam tersebut akan dipengerusikan oleh Pengerusi EAIC, Yang Arif 

Datuk Yaacob bin Haji Md. Sam bersama beberapa orang lagi ahli Pesuruhjaya 

Suruhanjaya ini dan dibantu oleh pegawai-pegawai kanan EAIC yang akan menjadi 

pegawai pengendali siasatan. 

Pihak EAIC akan memanjangkan jemputan kepada keluarga tahanan (si mati), pihak 

Polis Diraja Malaysia (PDRM), Majlis Peguam Malaysia (Malaysian Bar Council), 

SUHAKAM Malaysia dan Kementerian Dalam Negeri (KDN) serta pihak 

berkepentingan lainnya menurut seksyen 36 Akta 700 untuk hadir di dalam 

pendengaran awam itu. 

Terma rujukan (terms of reference) Pasukan Petugas yang telah ditubuhkan oleh 

EAIC dalam menjalankan siasatan adalah seperti berikut :  

i. Untuk mengenal pasti sama ada terdapat sebarang salah laku seperti yang 

diperuntukkan di bawah seksyen 24 Akta 700 oleh pegawai/anggota Polis 

Diraja Malaysia (PDRM) semasa mengendalikan tahanan tersebut.  

 

ii. Sekiranya terdapat salah laku dizahirkan, untuk menentu dan mengenal pasti:  

 

a) bagaimana dan mengapa salah laku itu terjadi; 

b) apakah peraturan-peraturan, kaedah-kaedah, Standard Operating 

Procedure (SOP) atau mekanisme yang menyebabkan atau 

mendorong kepada berlakunya salah laku tersebut; dan  

c) siapakah individu yang bertanggungjawab ke atas salah laku tersebut.  

 

iii. Untuk mengesyorkan apa-apa penambahbaikan atau menggubal semula 

peraturan-peraturan, kaedah-kaedah, SOP atau mekanisme bagi memastikan 

salah laku tersebut tidak berulang.  

iv. Untuk melakukan semua perkara yang suai manfaat atau yang 

semunasabahnya perlu bagi, atau yang bersampingan dengan, pelaksanaan 

fungsinya dalam menyiasat kes kematian tahanan tersebut selaras dengan 

peruntukan Akta 700.  

 

v. Untuk menyediakan dan mengedarkan laporan mengenai hasil dan dapatan 

siasatan dan syor-syor terhadapnya. 

 

Untuk maklumat lanjut dan perkembangan semasa mengenai pendengaran awam 

ini, layari laman sesawang EAIC di www.eaic.gov.my atau laman sosial EAIC 

(facebook dan twitter) di eaicofficial.  

 

 

 

-TAMAT- 

 

 

 

AHMAD RAZIF BIN MOHD SIDEK 

Setiausaha/Ketua Pegawai Eksekutif 
Suruhanjaya Integriti Agensi Penguatkuasaan (EAIC) 
 

http://www.eaic.gov.my/

